
27. september 2019. 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

  

Naalakkersuisunut apeqqutit: 

1. Meeqqat sakkortuumik nalaataqarnerup kingorna kingunerlutsitsisimasut (PTSD) 

pillugit qanoq misissuisoqartarnersoq Naalakkersuisut nassuiaasinnaappat? 

 

2. Meeqqat sakkortuumik nalaataqarnerup kingorna kingunerlutsitsisimasut (PTSD) 

pillugit ukiut kingulliit tallimat kisitsisitigut paasissutissanik peqarnersoq 

Naalakkersuisut saqqummiussisinnaappat?  

 

3. Meeqqat sakkortuumik nalaataqarnerup kingorna kingunerlutsitsisimasut (PTSD) 

eqqarsaatigalugit kommunit suleqatiginissaannut Naalakkersuisut qanoq 

pilersaaruteqarpat? 

 

4. Meeqqat sakkortuumik nalaataqarnerup kingorna kingunerlutsitsisimasut (PTSD) 

eqqarsaatigalugit meeqqat inuusuttullu pillugit Suliniaqatigiiffiit susassaqartullu 

qanimut suleqatiginissaannut Naalakkersuisut qanoq pilersaaruteqarpat? 

 

5. Sakkortuumik nalaataqarnerup kingorna kingunerlutsitsineq (PTSD) nuna 

tamakkerlugu misissuisarnerup ineriartortinnissaanut Naalakkersuisut qanoq 

suliniuteqarpat? 

 

a) Misissuisarnerup ineriartortinneqarneranut aningaasat qanoq amerlatigisut 

atorneqassanersut Naalakkersuisut paasissutissiisinnaappat? 

 

 

(Inatsisartunut Ilaasortaq Aqqa Samuelsen, Inuit Ataqatigiit) 

  

Tunngavilersuut 
Nunatsinni meerartaqarpugut imaannaanngitsumik peroriartornerminni nalaataqarsimasunik. 

Kinguaassiutitigut atornerluineq, angerlarsimaffiup avataanut inissiinerit sumiginnaanerillu 

nunatsinni suli annertupput. Taamaattumik meerartavut sakkortuumik nalaataqarnerup kingorna 

kingunerlutsitsisimasut (PTSD) pillugit erseqqissunik ilisimasanik Naalakkersuisut 

saqqummiussisariaqarput, misissuisarnerullu ineriartortinnissaanut suliniutit 

paasissutissiissutigineqartariaqarlutik. 

  

Ullut sulliviit qulit naliginnaasut iluanni apeqqutinnut akissutit tigunissaannut qilanaarpunga.  

 


